
TILLARDEGI 

Mertzenarioak 
OFIZIALA da: HABE 

institutoak bere lau 
barnetegiak hetsiko 

^ — ditu. Ez omen du bere lan guzti-

UJ 
guztia alde batera utziko. Baina 
denok ulertu dugu (Jaurlaritza-
ko kideek barne), HABE-renak 
egin duela. Eta porrot hori 
disimulatzerik ez dagoela. Ez 
da hau instituzioa «auto-
nomiko» delakoen lehenengo 
porrot osoa. Jaurlaritzak agindu 
zuen egunkari instituzional 
famatu horren zai gaude beti. 
Baita luzaz egongo ere: 
Arregiren egunkaria ez baita 
jadanik sekula jaioko. Hots, 
biotan ibilbide eta amaiera 
berbera ikusi ditugu. Herriaren 
ekime-nez sortutako AEK-ren 
kontra ahaleginak oro egin 
ondoren, HABE kaput, etaAEK 
aurrera. Eta herriaren ekimenez 

sortutako egunkariaren kontra 
sekulako hanka-trabak eta azpikeriak 
saiatu ondoren, egunkari ofiziala jaio 
ere ez, eta euskaldunen egunkaria 
aurrera. Euskal alorrean. Jaurlaritzari 

hau gertatu zaio: ez jan, eta ez jaten 
utzi. Gauza izan ez ezer oni eusteko; 
baina gauza direnei eta dinamika 
dutenei, trabak jarri. Oso positiboa, 
jakina... Eta gakoa garbi dago: 
mertzenarioen laguntzaz, Macchiavel-
lik aspaldian esan zuenez, ezin 
daitekeela gerrarik irabaz. Mertze-
narioa zer da? Begira dezagun Hiztegi 
Entziklopedikoa, Elhuyar, 1197 orrial-
dean: «Mertzenario. 2.(hed.). Soldata 
baten truke edozein lan-mota egiten 
duen pertsona». Jaurlaritzak finantza-
tzen dituen instituzioetan lan egiten 
duten guztiak ez dira mertze-narioak. 
Hau garbi dago. Euskaltzale batzuk, 
gehiengoa ez, borondaterik hoberenaz 
ari dira PSOEk kontrolatzen dituen 
instituzioetan zerbait onik lortzen. 
Bejondeiela! Baina soldata seguru eta 
ongi hornituen bila joan direnengandik, 
zer espero daiteke?AEKeta egunkaria-
rm gorputzen gainean Euskal Herria 
eraiki nahi dutenengandik, zer espero 
daiieke porrota besterik? Miloi asko 
eta asko hondatzea. Hori bai. 
Frantsesez esan ohi denez: «Les preu-
ves sont là». Txillardegi 

